Bwana Musonera Gaspard uherutse kugirwa Komiseri muri Komisiyo y'Igihugu y'amatora (NEC) yarahiriye kurangiza neza inshingano ze.

Inama y’Abaminisitiri yo ku itariki  28 Mutarama 2026 niyo yemeje  Bwana Musonera Gaspard nk’umwe mu bagize Inama y’Abakomiseri ba Komisiyo y’Igihugu y’Amatora, akaba yarahiriye mu Rukiko rw'Ikirenga kuri uyu wa kabiri , tariki 11 Gashyantare 2025. 
Mu ijambo yavuze mu muhango wo kwakira indahiro y’uyu mukomiseri mushya, Perezida w'Urukiko rw'Ikirenga Madamu MUKANTAGANZWA Domitille   yibibukije  ibikubiye mu ndahiro, agira inama umaze kurahira kutazarenga kubyo yiyemeje biyikubiyemo.
Perezida w’Urukiko rw’Ikirenga yavuze ko kurahira ari ukugirana igihango n’Igihugu, amugira inama yo gukurikiza amategeko muri rusange, gukorana neza n’abo asanze, anamwifuriza amahirwe masa mu mirimo mishya.

Yamugaragarije icyizere cy’uko azubahiriza ibyo yarahiriye, ahereye ku zindi nshingano z’igihugu yabanjemo, amusaba gukomeza gukorera igihugu uko bikwiye.
